ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ  ԵՎ ԳՆՄԱՆ ԳՈՐԾԸՆԹԱՑԻ ԱՌԱՆՁՆԱՀԱՏԿՈՒԹՅՈՒՆ ՍԱՀՄԱՆԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ ֆինանսների նախարարություն
	5.06.2023թ.

	
	01/9-1/10945-2023

	Քննության առնելով Ձեր 19.05.2023թ. N 01/16.1/4962-2023 գրությամբ ներկայացված «Հայաստանի Հանրապետության 2023 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ), որով առաջարկվում է ՀՀ տարածքում բազային և շարժական ռադիոմոնիտորինգի համակարգի ներդրման շրջանակներում մեքենաների, դիզելային գեներատորների և սարքավորումների ձեռքբերման համար 184.6 մլն դրամ հատկացնել 1043 ծրագրի 32001 «ՀՀ տարածքում բազային և շարժական ռադիոմոնիտորինգի համակարգի ներդրում» միջոցառմանը՝ գումարը վերաբաշխելով 1043 ծրագրի 11020 «Թվային ծառայությունների ձեռքբերում» միջոցառումից, հայտնում ենք հետևյալը.
1. Նախագծի հիմնավորման համաձայն 5 մեքենաների ձեռքբերման համար պահանջվող 277 հազ. ԱՄՆ դոլարին համարժեք դրամը հաշվարկվել է 400 դրամ փոխարժեքով, որի արդյունքում ստացվել է 110.8 մլն դրամ: Սակայն առաջարկում ենք հաշվարկը կատարել Կենտրոնական Բանկի ներկայիս փոխարժեքով, որը հնարավորություն կտա առավել իրատեսական գնահատել կատարվելիք ծախսերը (օր 387 դրամ փոխարժեքով ստացվում է 3.6 մլն դրամով պակաս գումար): 
Ինչ վերաբերում է 73.8 մլն դրամի սարքավորումների ձեռքբերման պահանջին, առաջարկում ենք ներկայացնել համապատասխան հաշվարկ-հիմնավորումներն ու միավորի արժեքների գնագոյացման աղբյուրները:
	













Ընդունվել է:








Ընդունվել է: 



	2. Նախագծի հիմնավորման համաձայն, առաջարկվող 184.6 մլն դրամը նվազեցվում է 1043 ծրագրի 11020 «Թվային ծառայությունների ձեռքբերում» միջոցառման համար հատկացված միջոցներից՝ հետագայում փոխհատուցելու պայմանով: Միաժամանակ նշվել է, որ հակառակ պարագայում անհրաժեշտություն կառաջանա միջոցառման ներքո պայմանագրով վճարել 150,000 եվրոյի չափով ծառայության ապահովման վճար: Այս պարագայում անհասկանալի է Նախագծով 1043 ծրագրի 11020 միջոցառումից նվազեցնելու առաջարկը, որը վերջինիս կատարման ընթացքի համար ռիսկային է: Հաշվի առնելով վերոգրյալը, առաջարկում ենք քննարկել վերաբաշխվող գումարները այլ միջոցառումներից նվազեցնելու, ինչպես նաև ծախսերի մի մասը «Հեռահաղորդակցության Հանրապետական կենտրոն» ՊՈԱԿ-ի միջոցների հաշվին իրականացնելու հնարավորությունը: 
Այնուամենայնիվ ներկայացված տարբերակով Նախագիծը շրջանառելու դեպքում առաջարկում ենք հստակեցնել 1043 ծրագրի 11020 «Թվային ծառայությունների ձեռքբերում» միջոցառման գծով վերադարձման ենթակա գումարի աղբյուրը:    
	Չի ընդունվել, քանի որ «Հեռահաղորդակցության Հանրապետական կենտրոն» ՊՈԱԿ-ի միջոցները ուղղվում են կազմակերպության պահպանմանը, որի ծախսման ուղղությունները տարեսկզբին հաստատվել են նախահաշվով: Նշված աշխատանքների ֆինանսավորման համար կազմակերպության մոտ միջոցներ առկա չեն:  
Ներկա պահին հնարավոր չէ նաև  նշված աշխատանքների ֆինանսավորումն իրականացնել այլ ծրագրերից,  քանի որ սպասվող տնտեսումները հնարավոր կլինի գնահատել վերջին եռամսյակում, ուստի 1043 ծրագրի 11020 «Թվային ծառայությունների ձեռքբերում» միջոցառման գծով վերադարձման ենթակա գումարը նախատեսվում է  առկայության դեպքում իրականացնել տարվա ընթացքում նախարարության կողմից իրականացվելիք այլ ծրագրերից սպասվելիք տնտեսումների հաշվին, իսկ բավարար չլինելու դեպքում՝ ՀՀ կառավարության պահուստային ֆոնդի միջոցների հաշվին, որի վերաբերյալ սահմանված ժամկետում կներկայացվի լրացուցիչ առաջարկություն:      

	3. Առաջարկում ենք հանել Նախագծի 2-րդ կետի 1-ին ենթակետը, քանզի ՀՀ կառավարության 04/05/2017թ. N 526-Ն որոշմամբ հաստատված կարգի (այսուհետ՝ կարգ) 21-րդ կետի 1-ին ենթակետի դ պարբերության համաձայն հրատապության հիմքով պայմանավորված մեկ անձից գնումների կատարման վերաբերյալ որոշումը կայացնում է պատվիրատուի ղեկավարը՝ առանց ՀՀ կառավարության կողմից նման համաձայնություն ստանալու հանգամանքի, ներառյալ ընթացակարգն էլեկտրոնային համակարգի միջոցով կազմակերպելու կամ գնման առարկան կոնկրետ մասնակցից ձեռք բերելու որոշումը:
Նշենք նաև, որ նախատեսվում է բացառություն կարգի 32-րդ կետի 9-րդ ենթակետի պահանջների նկատմամբ, սակայն Նախագծի փաթեթը չի պարունակում հիմնավորումներ, թե պատվիրատուն ինչպես է ապահովելու պայմանագրի ապահովումը  բանկային երաշխիքի կամ կանխիկ փողի ձևով ներկայացնելու պայմանը չկիրառելու դեպքում առաջանալիք հնարավոր ռիսկերի նվազեցումը:
	Ընդունվել է:  Նախագծի 2-րդ կետի 1-ին ենթակետը հանվել է, պահանջվող հիմնավորումները լրամշակվել են:    

	4. Խմբագրական առումով առաջարկում ենք.
ա/ Նախագծի հավելված 7-ում 34111160/1 և 34111270/1 ԳՄԱ կոդերով գնման առարկաների գնման ձևը նշել ՀՄԱ, ինչպես նաև ուղղել ծրագրի և միջոցառման դասիչերն ու անվանումները:
բ/ Նախագծի հավելված 2-ում նշված Ընդհանուր բնույթի այլ ծառայություններ և Վարչական սարքավորումներ բյուջետային ծախսերի տնտեսագիտական դասակարգման հոդվածների գծով կատարվող նվազեցումը և ավելացումն արտացոլել հավելված 7-ում՝ գնումների պլանում:
գ/ Նախագծի 1-ին կետում հղում կատարել նաև ՀՀ կառավարության 29/12/2022թ. N 2111-Ն որոշման 10-րդ հավելվածին:
դ/ Հստակեցնել 1164 ծրագրի 32001 միջոցառման ավելացումների բաշխումը, քանի որ Նախագծով առաջարկվող ավելացումից հետո «Տրանսպորտային սարքավորումներ» հոդվածի առաջին կիսամյակի և ինն ամսվա ճշտված չափաքանակները կգերազանցեն տարեկան ճշտված չափաքանակին:
ե/ Նախագծի 1-ին կետով նշված հավելվածների անվանումները և համարները համապատասխանեցնել նախագծին կից հավելվածներին:
Միաժամանակ տեղեկացնում ենք, որ Նախագծով ներկայացված միջոցառումների նվազեցումները հնարավոր չէ կատարել, այդ ուղղությամբ պայմանագրային պարտավորություններով ծանրաբեռնվածության և համապատասխան կարգադրիչի կողմից գնումների անվանացանկում պակասեցումները չկատարելու պատճառով:
	Բոլոր առաջարկներն ընդունվել են:

	2.   ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ
ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ

	03.07.2023թ.

	
	 

	Ներկայացված նախագծի 2-րդ կետով նախատեսվում է  սահմանել, որ որոշման հավելված 7-ում ներառված ավտոմեքենաների ձեռքբերման նպատակով «Տոյոտա Երևան» սահմանափակ պատասխանատվությամբ ընկերության կողմից պայմանագրի ապահովումը ներկայացվում է միակողմանի հաստատած հայտարարության տուժանքի ձևով՝ չկիրառելով ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 32-րդ կետի 9-րդ ենթակետի դրույթները: Նկատի ունենալով այն հանգամանքը, որ «Գնումների մասին» օրենքը և  ՀՀ կառավարության 2017թ.մայիսի 4-ի N 526-Ն որոշումն արդեն իսկ պատվիրատուին տալիս է հնարավորություն առանց ՀՀ կառավարության որոշում ընդունելու հանգամանքի սահմանված հիմքերի առկայության պարագայում կայացնելու գնման ձևի ընտրության վերաբերյալ որոշում, ուստի առաջարկում ենք 2-րդ կետը խմբագրել և գնման գործընթացի կարգավորման վերաբերյալ դրույթներ սահմանելիս  չնախատեսել մեկ անձից գնում կատարելու վերաբերյալ դրույթներ: 


	[bookmark: _GoBack]Ընդունվել է մասնակի, 2-րդ կետը հստակեցվել է թեև որոշման նախագծի 2-րդ կետով ի սկզբանե առաջարկվել է ոչ թե սահմանել գնման գործընթաց, այլ գնման ընթացակարգ՝ պայմանագրի ապահովումը ներկայացնելով միակողմանի հաստատած հայտարարության տուժանքի ձևով՝ չկիրառելով ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 32-րդ կետի 9-րդ ենթակետի դրույթները, քանի որ  գնման հայտով տվյալ ընթացակարգի շրջանակում գնվելիք ապրանքի, գինը գերազանցում է գնումների բազային միավորի քսանհինգապատիկը:



